
	1. Նախագծով առաջարկվում է միջեռամսյակային հաշվեկշռվածություն ապահովելու նպատակով ինն ամսվա կտրվածքով օգտագործել ելքերի ֆինանսավորմանն ուղղվող ՀՀ 2021 թվականի պետական բյուջեի ժամանակավորապես ազատ միջոցներից 263,212.7 հազար դրամը։ Մինչդեռ վերը նշված միջոցառման գծով ՀՀ կառավարության պատվիրատվությամբ ինն ամսվա կտրվածքով  նախատեսված միջոցները բավարար  են Նախագծով առաջարկվող վերաբաշխումը կատարելու համար։ Ուստի նշվածով պայմանավորված առաջարկում ենք Նախագծից հանել N 1 և N 3 հավելվածները և ըստ այդմ խմբագրել համապատասխան հավելվածները։ 
1. Նախագծի N 2 հավելվածի  աղյուսակում նշված՝ 
ա) ՀՀ Արմավիրի մարզի «Ծիածան համայնքի կենտրոնական փողոցի ասֆալտապատում»  ծրագրի գծով, որի  ընդհանուր պայմանագրային արժեքը կազմում է 83,609.0 հազար դրամ (որից համայնքի համաֆինանսավորումը` 45,984.9 հազար դրամ կամ պայմանագրային արժեքի 55%-ը), առաջարկվում է հատկացնել 37,624.1 հազար դրամ (պայմանագրային արժեքի մնացած 45%-ը՝ որպես ՀՀ պետական բյուջեի համաֆինանսավորում)։ Այս կապակցությամբ հայտնում ենք հետևյալը. 
ՀՀ կառավարության 24.12.2020թ N 2183-Ն որոշմամբ «Ծիածան համայնքի 1-ին փողոցի հիմնանորոգում» ծրագրի գծով հատկացվել էր 16,944.5 հազար դրամ։ Սակայն, ՀՀ 2020թ պետական բյուջեից նշված միջոցառման գծով ֆինանսավորում չի իրականացվել և ՀՀ կառավարության  30.12.2020թ N 2216-Ն որոշմամբ թույլատրվել է նշված աշխատանքի գծով համայնքի հետ կնքված սուբվենցիայի տրամադրման մասին պայմանագրում և համապատասխան շինարարական աշխատանքների, դրանց կատարման նկատմամբ տեխնիկական և հեղինակային հսկողության ծառայությունների գնման պայմանագրերում կատարել փոփոխություններ՝ պայմանագրերի գործողության ժամկետ սահմանելով մինչև 2021 թվականի օգոստոսի 1-ը։ Արդյունքում ՀՀ կառավարության 08.04.2021թ. N 533-Ն որոշմամբ նշված ծրագրի գծով արդեն իսկ հատկացվել է 16,944.5 հազար դրամ։
Ուստի, վերը նշվածով պայմանավորված՝  ճշգրտման անհրաժեշտություն ունի հիշյալ ծրագրի գծով Նախագծով առաջարկվող ՀՀ պետական բյուջեի համաֆինանսավորման չափը։ 
բ) ՀՀ Արմավիրի մարզի «Նալբանդյան համայնքում 50 ԿՎտ հզորությամբ արևային ֆոտովոլտային կայանների տեղադրում» ծրագիրն առաջարկում ենք Նախագծից հանել, նկատի ունենալով, որ ՀՀ կառավարության 13.05.2021թ. N 776-Ն որոշմամբ «Նալբանդյան համայնքում արևային ֆոտովոլտային կայանների տեղադրում» ծրագրի գծով արդեն իսկ նախատեսվել է 12,336.3 հազար դրամի հատկացում։ 
գ) ՀՀ վարչապետի որոշմամբ ստեղծված սուբվենցիայի ծրագրերի գնահատման միջգերատեսչական հանձնաժողովի կողմից դրական եզրակացություն ստացած՝ ՀՀ Կոտայքի մարզի «Գառնի համայնքի երաժշտական դպրոցի վերանորոգում» ծրագրի արժեքը կազմում է 17,070.5 հազար դրամ, որի դիմաց կնքվել է 27,274.8 հազար դրամի պայմանագրեր (տարբերությունը կազմում է 10,204.3 հազար դրամ): ՀՀ կառավարության 24.06.2021թ. 1049-Ն որոշմամբ հատկացվել է 5,016.3 հազար դրամ՝ պայմանով, որ ծրագրի արժեքը գերազանցող մասով վերը նշված պայմանագրերի գումարային տարբերությունը կներդրվի համայնքային բյուջեից: 
Մինչդեռ նախագծով ներկայացվել է 3,995.9 հազար դրամի ՀՀ պետական բյուջեից համաֆինանսավորման սկզբունքով հատկացման առաջարկություն, որի հաշվարկի հիմքում դրվել է նաև վերը նշված 10,204.3 հազար դրամը, ինչը հիմնավորման և պարզաբանման անհրաժեշտություն ունի:
Ինչ վերաբերում է ծրագրի գծով Նախագծով առաջարկվող շինարարական աշխատանքների պայմանագրի գնի տասը տոկոս ավելացմանը, ապա հայտնում ենք, որ ներկայացված չեն լրացուցիչ աշխատանքների փորձագիտական դրական եզրակացություն ունեցող նախագծանախահաշվային փաստաթղթերը:
դ) ՀՀ Լոռու մարզի Ստեփանավան համայնքի «Համայնքի Ռումինական թաղամասի թիվ 4, Դեսինի փող. թիվ 36 Վիրահայոց փող. թիվ 78 շենքերի էներգաարդյունավետ իրականացում» ծրագրի գծով Նախագծին կից ներկայացված ՀՀ պետական բյուջեի համաֆինանսավորման չափի հաշվարկի (այսուհետ՝ Հաշվարկ) հիմքում դրված ցուցանիշները ճշգրտման անհրաժեշտություն ունեն։ Մասնավորապես.
· ծրագրի գծով աշխատանքների ընդհանուր պայմանագրային արժեքը՝ 119,097.5 հազար դրամը, քանի որ Նախագծին կից ներկայացված փաթեթում ընդգրկված կապալի պայմանագրերի և տեխնիկական հսկողության պայմանագրի համաձայնագրերով այն կազմում է 73,516.0 հազար դրամ,
· նախագծանախահաշվային փաստաթղթերի մշակման պայմանագրի արժեքը՝ 5,730.0 հազար դրամը, քանի որ վերջինս, համաձայն պայմանագրի, բաղկացած է 2 չափաբաժնից, որից ծրագրի գծով չափաբաժինը կազմում է 3,980.0 հազար դրամ: Վերը նշվածներով պայմանավորված ճշգրտման անհրաժեշտություն ունի ծրագրի գծով աշխատանքների ընդհանուր պայմանագրային արժեքը, ինչպես նաև ծրագրի գծով ՀՀ պետական բյուջեի համաֆինանսավորման չափը։ 
Միաժամանակ, առաջարկում ենք ծրագրի անվանումը համապատասխանեցնել փորձագիտական դրական եզրակացություն ունեցող նախագծանախահաշվային փաստաթղթերում նշված օբյեկտների անվանումներին:
ե) ՀՀ Վայոց ձորի «Եղեգնաձոր համայնքի Բաղրամյան փողոցի, Կամոյի /Երևանյան խճուղուց մինչև Վ. Գևորգյան/, Աթարբեկյան /Մյասնիկյան-Արսենյան խաչմերուկից 280 մ երկարությամբ/  փողոցների լուսավորության ցանցի կառուցում» ծրագրի գծով Հաշվարկի հիմքում դրված ցուցանիշները ճշգրտման անհրաժեշտություն ունեն։ Մասնավորապես.
· նախագծանախահաշվային փաստաթղթերի կազմման և վերջիններիս փորձաքննության ծառայությունների պայմանագրերի, որակի տեխնիկական և հեղինակային հսկողության ծառայությունների մատուցման պայմանագրերի արժեքները, քանի որ վերջիններս, համաձայն պայմանագրերի, բաղկացած են 2 չափաբաժիններից, մինչդեռ Հաշվարկում ներկայացվել են այդ 2 չափաբաժինների հանրագումարները։ Նշվածով պայմանավորված ճշգրտման անհրաժեշտություն ունի ծրագրի գծով աշխատանքների ընդհանուր պայմանագրային արժեքը, ինչպես նաև ծրագրի գծով ՀՀ պետական բյուջեի համաֆինանսավորման չափը։ 
Միաժամանակ հայտնում ենք, որ իրականացվելիք աշխատանքների հեղինակային հսկողության ծառայությունների մատուցման պայմանագրով կատարողի մատուցման ենթակա ծառայության գինը չի համապատասխանում ըստ առանձին չափաբաժինների ներկայացված ծառայության գների հանրագումարին։ 

  Ընդունվել է մասամբ։ Նախագծով համաֆինանսավորման է ներկայացվել ծրագրի արժեքի 10տոկոսի չափով կնքված համաձայնագիրը։























· Ընդունվել է մասամբ։ Նախագծանախահաշվային փաստաթղթերի մշակման պայմանագրի արժեքից հանվել է 2-րդ չափաբաժնի գումարը և կատարվել է համապատասխան փոփոխությունները։ 
ՀՀ-ԼՄՍՀ-ՀԲՄԱՇՁԲ-20/01-1 և  ՀՀ-ԼՄՍՀ-ԳՀԱՇՁԲ-20/05 գնման ընթացակարգերը իրականացվել են <<Գնումների մասին>> ՀՀ օրենքի 15-րդ հոդվածի 6-րդ կետի հիման վրա: Եղանակային պայմանների պատճառով շինարարական աշխատանքներն ընդհատվել են և նորից վերսկսելու համար անհրաժեշտություն է առաջացել կնքել համաձայնագրեր, որտեղ ներառված է միայն համայնքի չափաբաժինը։ Արդյունքում՝ պետական ֆինանսավորման չափաբաժինը մնացել է նույնը։ 




Ընդունվել է։ Համապատասխանեցվել է



Ընդունվել է։ Կատարվել է համապատասխան փոփոխություն։





